                                                          TAQLEED----ISTELAHAAT                             for manual #08(2005-2006)
TAQLEED :  Taqleed kay lughwi ma’na pairawi kerna hai. Fiqh ki istailah mai ehkaam e deen per mujtahid kay fatway per amal kerna iski taqleed kerna kehlata hai.
AALAM YA MUJTAHID E AALAM:

Wo mujtahid jo apnay zamanay kay doosray mujtahedeen kay muqabilay mai sab say ziada ilm rakhta ho.
MARJE’:

Wo buzurg mujtahid jis ki taraf  awaam apnay deeni masail mai ruju kertay hon.
AADIL :

Wo shakhs jo apni zindagi mai aisa tawazun paida keray jis mai is kay aqeeday bhi durust hon aur iska amal bhi ehkaam e ilahi kay tab’e ho
MUQALLAD :  Wo shakhs(mujtahid) jis ki taqleed ki jayai.

MUQALLID :  Taqleed kernay wala mard.
EHTIYAAT :

Jab mujtahid shari’at kay kisi masalay aur hukm kay baray mai yaqini ra’ey qaim na ker sakay (yani fatwa na day) to wo apnay muqallidoon ko ehtiyaat per amal kernay ki farma’ish kerta hai. Is ehtiyaat ko Ehtiyaat e wajib kehtay hain. Agar fatwa dainay kay baad ehtiyaat bhi batyai to isay Ehtiyaat e mustahab kehtay hain. Aisi soorat mai ja’iz hai kay hum sirf fatway per amal kerain aur ehtiyaat e mustahab ko tark ker dain
MUKALLAF :

Shari’at kay wajibaat (masalan namaz) ko takleef e shar’i kehtay hain. Jis per yai takaleef wajib ho jain usay mukallaf kehtay hain. Jab larka aur larki baligh ho jain is waqt say wo mukallaf shumaar hotay hain.
TAQLEED-MASAEL
Masala :Usoole deen mein taqleed jaez nahi balke har insaan par laazim hai ke unhein daleel key saath samjhe aur unhe tasleem kare. Furoo e deen ke zaroori umoor jaisa ke namaaz ka wajib hona, roze ka wajib hona waghaira in mein bhi taqleed ki zaroorat nahi.

Masala : Daure ghaibate Imam(A.S.) mein ehkaame deen mein laazim hai ke har musalman hasbe zail teen(3) suraton mein se kisi aik par apne amal ki bunyad rakhe :-

1. Khud Mujtahid banjaey take wajibat aur muharrimat ko muqarrara daleelon say pehchan sake aur sahi amal baja laey, ya

2. Mujtahid ki taqleed kare take uske fatwe ke mutabiq amal kare,ya

3. Ehtiyaat par amal kare yani ehkame deen is tarah sambhal kar baja lae ke kisi bhi mujtahid ke fatwe ki khilaf warzi naho. Ehtiyaat par amal karne ke liey bhi taqreeban aik mujtahid ka ilm darkar hota hai.

Ishara : Aam momineen o mominaat jinhe apne waajibat ki baja aaweri ke liey taqleed karna chahiye woh agar baghair taqleed aamale wajib anjaam dete rahe to mumkin hai ke woh sahi shumar ho aur mumkin hai ke baatil qarar paein ( jiski soorat mein unhein dohrana zaroori hoga). mujtahid ke fatwe ke mutabiq aamal bajalana, yaani taqleed ikhtiaar karna, hamare aamal ke sahi hone ki sanad hai. Agar kisi shakhs nay baaligh hone ke baad sey taqleed nahi ki to use chahiye ke foran (mujtahide a’lam ki) taqleed shuroo karde, inkay fatway maloom ker kay is kay mutabiq  apnay wajibaat baja laey aur baghair taqleed jo aamaal anjaam day chuka hai masalan wuzu , namaz , roza , khums, hajj waghaira iskay baray mai in say ruju kare(yani in aamaal ki sehet kay baray mai barahairaast insay maloom keray ya inkay wakeel say(jo masail mai qabil e itmenan ho) ya inkay risalay mai is say mutalliq diey gaey fatway samjhay aur is kay mutabiq amal keray).

Masala : Taqleed is mujtahid ki ki jaey gi jo jame ushsharait ho yani jis mai hazb e zail shartain paee jaey.

	Muqallad mujtahid ki sharait
	Mazkoora sharait ki zid(yani aisay loag jo shayad taleem hasil ker kay mujtahid ban jaein magar awaam ke liey inki taqleed jaiz na hogi)



	1.Mard
	Aurat

	2.Shia ithna-ashari
	Ghair e shia ithna-ashari

	3.Halaal zada(sahi nasab wala)
	Jis ka nasab sahi nahi

	4.Baaligh
	Nabaligh

	5.Aaqil
	Deewana

	6.Zinda
	Murda(taqleed shuru ki janay kay waqt wo hayaat na ho)

	7.Aadil
	Ghair e aadil




Masala : Agar muqallad kisi masalay mai fatwa na de aur sirf ehtiyaat e wajib bataey (ya manfi andaaz mai kisi amal ke sahi honey ke liyai ishkaal kahey) to muqallid ke liyai jaiz hai ke is ehtiyaat per amal kare ya is masalay mai aisay mujtahid ke fatway per amal keray jo aalam kay baad sab say ziada ilm rakhta ho.

Ehkaame Taqlid:                                                                 for: manual 08-{Tauzeeh-A Seestani(urdu-2004)}
(1) Har musalmaan ke liye usool e den ko az-ru e baseerat jaan na zaroori hai. Usoole e deen main taqlid nahi ki ja sakti. Yani ye nahi ho sakta ke koi shoaks usool e deen main kisi sahib e ilm ki baat sirf is wajeh se manne ki wo keh raha hai. Lekin agar koi shaks islam ke sahi aqaed par yakken rakhta ho aur iska izhaar karta ho agar che ye izhaar az-ru e bazeerat na ho tab bhi wo musalmaan aur momin hai aur is par imaan aur islaam ke tamam ehkaam jaree honge.

Jahan tak deene ehkaam ka taalluk hai, “musallima aur qatye umur” ko chod kar baaki ehkaamaat mein zaroori hai ki insaan ya to khud mujtahid ho yaani ehkaam ko daleel ke zariye haasil kar sake ya kisi mujtahid ki taqlid kare ya azraahe ehtiyaat apna fareeza yun ada kare ki use yakeen ho jayee ki usne apni sharee zimedaari pure kar di hai. Masalan agar chand mujtahid kisi amal ko haraam karaar de aur chand dosre kahe ki haraam nahi hai to is amal se baaz rahe aur agar ba’az mujtahid kisi amal ko wajib aur ba’az mustahab gardane to use baja laye. Lihaaza jo ashkhaas na to mujtahid ho aur nahi ehtiyaat par amal pera ho sake unke liye wajiob hai ki mujtahid ki taqlid kare.

(2) Deene ehkaamaat main taqlid ka matlab ye hai ki kisi mujtahid ke fatwa par amal kiya jaye aur zaroori hai ki jis mujtahid ki taqlid ki jaye wo mard, baligh, aaqil, shia ithna asheri, halaal zada, zinda aur aadil ho. 

Aadil wo shaks hai jo in tamaam kaamo ko baja laye jo is par wajib hai aur in tamam kamo ko tark kare jo is par haraam hai. Aadil hone ki nishaani yeh hai ki who bazaahir ek achcha shaks ho aur uske ehle mohalla, hamsayo ya hamnasheeno se iske bare main daryaaft kiya jaye to woh uski achchayee ki tasdeek kare. 

Agar yeh baat ijmaalan maloom ho ki dar pesh masail main mujtahideen ke fatwa ek doosre se lukhtalif hai to zaroori hai ki is mijtahid ki taqlid ki jaye jo “a’alam” ho yaani apne zamane ke deegar mujtahedeen ki nisbat ehkaam e ilahi ko samjhne ki behtar salahiyat rakhta ho.

(3) Mujtahid aur aalam ki pehchaan teen tareeko se ho sakti hai:

(i) kisi insaan ko khud yakeen aajaye, masalan wo aisa shaks ho jo khud sahib e ilm ho aur mujtahid aur aalam ko pehchaan ne ki salahiyat rakhta ho. 

(ii) Do aise aalim aur adil ashkhaas jo mujtahid aur a’alam ko pehchaan ne ka malika rakhte ho, kisi ke mujtahid ya a’alam hone ki tazdeek kare, basharte ke do aur aalim aur aadil inki tardeed na kare, balke kisi ka mujtahid ya a’alam hona ek kaabil e e’tamaad ehle khubra o ittela shaks ke kaul se bhi saabit ho jata hai. 

(iii) Ye ke insaan ki uqla e tareeqe se kisi shaks ke mujtahid ya a’alam hone ka itmenaan haasil kar le. Masalan kuch aise ehle ilm(ehle khubra) jo mujtahid aur a’alam ko pehchaan ane ki salahiyat rakhte hai aur inki baat se itmenaan bhi aa jata hai, kisi ke mujtahid ya  a’alam hone ki tasdeeq kare.

(4) Kisi mujtahid ka fatwa haasil karne ke chaar tareeke hai

(i) Khud mujtahid se sunna

(ii) Mujtahid ka fatwa bayaan karne wale do aadil ashkhaas se sunna.

(iii) kisi aise shaks se sunna jiski baat par itmenaan ho.

(iv) mujtahid ki kitaab (masalan tauzeehul masael) main padhna basharte ki is kitaab ki sehat ke bare main itmenaan ho. 

(5) Jab tak insaan ko ye yakeen na ho jay eke mujtahid ka fatwa badal chukka hai wo kitaab main likhe hue fatwe par amal kar sakta hai aur agar fatwe ke badal jaane ka ehtemaal ho to chaan been karma zaroori nahi. 

(6) Agar mujtahid e a’alam koi fatwa de to iska muqallid is masale main kisi doosre mujtahid ke fatwe par amal nahi kar sakta. Taham agar wo (yani mijtahid e a’alam) fatwa na de balke ye kahe ke ehtiyaat isme hai ki yun amal kiya jaye , masalan ehtiyaat isme hai ki namaaz ki pahli aur doosri rakat main surah al hamd ke baad ek poori surat padhe to zaroori hai ki miqallid ya to is ehtiyaat par, jise ehtiyaat e wajib kehte hai, amal kare ya kisi doosre mijtahid ke fatwe par a’alam fal a’alam ka khayaal rakhte huwe amal kare. Pas agar wo(yani doosra mijtahid) faqat soore al hamd ko kafi samajhta hi to doos ri soorah tark ki ja sakti hai.

Jab mujtahid e a’alam kisi masale ke bare main kahe ke mehelle ta’ammul ya mehelle ishkaal hai to iska bhi yahi hokum hai. 

(7) Agar mujtahid e a’alam kisi masale ke bare main fatawa den eke baad ya usse pehle ehtiyaat ka tazkira kare masalan ye kahe ki najis bartan paani main ek martaba dhone se paak ho jaata hai agar che ehtiyaat isme hai ki teen martaba dhoye to muqallid aisi ehtiyaat ko tark kar sakta hai. Is likes ke ehtiyaat ko ehtiyaat e mustahab kehte hai. 

